ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ 
Ո Ր Ո Շ ՈՒ Մ
«......» «........................» 2014 թվականի N ...... -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ
ՀՈԿՏԵՄԲԵՐԻ 3-Ի N 1106-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ
ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը   ո ր ո շ ու մ   է.
1. Հայաստանի Հանրապետության կառավարության 2013 թվականի հոկտեմբերի 3-ի «Պետական ոչ առևտրային կազմակերպություններին ամրացված գույքը  մեկ  տարվանից  ավելի  ժամկետով  վարձակալության տրամադրելու կարգը, մրցույթի և աճուրդի կազմակերպման և անցկացման կարգը և մրցույթի հաղթողին որոշելու կարգը հաստատելու մասին» N 1106-Ն որոշման 1-ին կետի 1-ին ենթակետով հաստատված  կարգի 13-րդ կետը շարադրել հետևյալ խմբագրությամբ՝
«13. Սույն կարգի 1-ին կետում նշված վարձակալության հանձնված գույքի վարձակալական վճարներից ստացված դրամական միջոցները ուղղվում են Հայաստանի Հանրապետության պետական բյուջե, որի 20 տոկոսը տվյալ բյուջետային տարվա վերջում Հայաստանի Հանրապետության ֆինանսների նախարարությունը որպես դրամաշնորհ փոխանցում է համապատասխան կազմակերպությանը:»:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ  ՀՈԿՏԵՄԲԵՐԻ 3-Ի N 1106-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
	Իրավական ակտի հիմնավորում

	1.
	 Անհրաժեշտությունը

	
	 «Հայաստանի Հանրապետության կառավարության 2013 թվականի հոկտեմբերի 3-ի N 1106-Ն որոշման մեջ փոփոխություն կատարելու մասին» ՀՀ կառավարության որոշման նախագծի  ընդունման անհրաժեշտությունը պայմանավորված է ՀՀ կառավարության մշտապես գործող ֆինանսատնտեսական նախարարական կոմիտեի 2014 թվականի հոկտեմբերի 30-ի նիստի արձանագրության 17-րդ կետի 1-ին ենթակետի կատարման ապահովմամբ:

	2.
	 Ընթացիկ իրավիճակը և խնդիրները

	
	ՀՀ կառավարության 2013 թվականի  հոկտեմբերի 3-ին N 1106-Ն որոշմամբ  1-ին կետի 1-ին ենթակետով հաստատված՝ պետական ոչ առևտրային կազմակերպություններին  Հայաստանի Հանրա​պե​տության օրենսդրությամբ վերապահված անհատույց օգտագործման իրավունքով ամրացված անշարժ գույքը մեկ տարվանից ավելի ժամկետով վարձակալության տրամա​դրելու կարգի (N 1  հավելված) 13-րդ կետով սահմանված է, որ պետական գույքը վարձակալության տրամադրման վարձակալական վճարներից ստացված դրամական միջոցների 80 տոկոսն ուղղվում է Հայաստանի Հանրապետության պետական բյուջե, իսկ 20 տոկոսը՝ համապատասխան կազմակերպության բյուջե:
Ներկայացված նախագծով փոփոխություն է առաջարկվում վերոնշյան կետում՝ նախատեսելով պետական գույքը վարձակալության տրամադրման դեպքում վարձակալական վճարներից ստացված դրամական միջոցների 100 տոկոսն ուղղել Հայաստանի Հանրապետության պետական բյուջե, որի 20 տոկոսը Հայաստանի Հանրապետության ֆինանսների նախարարությունը տվյալ բյուջետային տարվա վերջում  հատկացնելու է համապատասխան կազմակերպությանը: Նախագծի  նպատակն է ներդրումային ծրագրերի խթանումը: 

	3.
	Տվյալ բնագավառում իրականացվող քաղաքականությունը 

	
	Գործող կարգով գույքը վարձակալության տրամադրելու դեպքում սահմանված է, որ  վարձակալական վճարներից ստացված դրամական միջոցների 80 տոկոսն ուղղվելու է Հայաստանի Հանրապետության պետական բյուջե, իսկ 20 տոկոսը՝ համապատասխան կազմակերպության բյուջե: 

Նախագծով առաջարկվում է փոփոխել նշված սկզբունքը, նախատեսելով որպեսզի պետական գույքը վարձակալության տրամադրելուց հետո վարձակալական վճարներից ստացված դրամական միջոցներն ամբողջությամբ ուղղվեն նախ Հայաստանի Հանրապետության պետական բյուջե, որի 20 տոկոսը բյուջետային տարվա վերջում Հայաստանի Հանրապետության ֆինանսների նախարարության կողմից փոխանցվի համապատասխան կազմակերպությանը:

	4.
	 Կարգավորման նպատակը և բնույթը 

	
	Վերը նշված սկզբունքով վարձակալական վճարներից ստացված միջոցների բաշխումը հնարանոր կլինի իրականացնել կանոնակարգված՝ միասնական սկզբունքով: 

	 5.
	 Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 

	6.
	 Ակնկալվող արդյունքը 

	
	Ներկայացված նախագծով առաջարկվող սկզբունքով վարձակալական վճարներից ստացված դրամական միջոցների բաշխումը հնարավորություն կտա հստակեցնել ինչպես բյուջեի մուտքերը, այնպես էլ բյուջետային տարվա վերջում պետական ոչ առևտրային կազմակերպություններին պետական բյուջեից տրամադրվող հատկացումները, որը ավելի կխթանի ներդրումային ծրագրերի իրականացմանը: Որպես դրական արդյունք կանխատեսվում է նաև ՀՀ պետական բյուջեում լրացուցիչ մուտքերի ապահովում: 

	7 .
	 Այլ տեղեկություններ

	
	Չկան:


     «Հայաստանի Հանրապետության կառավարության 2013 թվականի հոկտեմբերի 3-ի N 1106-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում էական փոփոխություններ տեղի չեն ունենա:
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագիծը չի հակասում միջազգային պայմանագրերով ստանձնած պարտավորություններին և չի առաջացնում նոր պարտավորություններ:

	3
	Այլ տեղեկություններ (եթե այդպիսիք առկա են)

	
	Չկան:


	Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	Նախագիծը տեղադրվել է ՀՀ կառավարությանն առընթեր պետական գույքի կառավարման վարչության ինտերնետային պաշտոնական կայքում՝ www.spm.am – ում: 

	2
	Հասարակության մասնակցությունը նախագծմանը և/կամ քննարկումներին

	
	Այդպիսի մասնակցության անհրաժեշտություն չի առաջացել:

	3
	Այլ տեղեկություններ (եթե այդպիսիք առկա են)

	
	Չկան: 


ԻՐԱՎԱԿԱՆ - ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2013 թվականի հոկտեմբերի 3-ի N 1106-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ
«Հայաստանի Հանրապետության կառավարության 2013 թվականի հոկտեմբերի  3-ի N 1106-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ իրավաբանական վարչությունը դիտողություններ և առաջարկություններ չունի:

   Իրավաբանական վարչության պետ՝




        Ա. Սարգսյան
Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ  ՀՈԿՏԵՄԲԵՐԻ 3-Ի N 1106-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԿՈՂՄԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացու-թյուն
	Կատարված փոփոխությունները

	1
	2
	3
	4

	ՀՀ ֆինանսների նախարարություն
N  01.1/83-5/21340-14,

27.11.2014թ.
	Առաջարկում ենք վերը նշված որոշմամբ հաստատված Պետա​կան ոչ առևտրային կազմակերպություններին ամրացված գույքը մեկ տարվանից ավե​լի  ժամ​​​​կետով  վարձակալության տրամադրման կարգի 13-րդ կետի Նա​խագ​ծի 1-ին կետով նոր խմբագրությամբ ներ​կայացված «որի 20 տոկոսը տվյալ բյուջետային տարվա վերջում Հա​յաս​​​տա​նի Հանրապետության ֆինանսների նախարարությունը փոխանցում է համա​պա​տաս​խան կազմակերպությանը» բառերը փոխարինել «եթե Հայաստանի Հանրապետության կառա​վա​րու​թյան կողմից այլ բան չի նախատեսվում» բառերով:
	Չի ընդունվել է:
	Քանի որ Հայաստանի Հանրապետության կառավարության 2013 թվականի հոկտեմբերի 3-ի N 1106-Ն որոշմամբ կանոնակարգվում են պետական ոչ առևտրային կազմա​կեր​պու​թյուններին Հայաստանի Հանրապետության օրենսդրությամբ անհատույց օգտագործման իրավունքով ամրացված անշարժ գույքը մեկ տարվանից ավելի ժամկետով վարձակալության տրամադրման հետ կապված բոլոր հարա​բերությունները:

Գտնում ենք ճիշտ է, որ վարձակալության հանձնված գույքի վարձակալական վճարներից ստացված դրամական միջոցների 20 տոկոսի փոխանցումը  նույնպես կանոնակարգվի վերոնշյալ որոշմամբ, այլ  ոչ թե յուրաքանչյուր  առանձին գույքի համար ներկայացվող ՀՀ կառավարության որոշմամբ:

	ՀՀ արդարադատության նախարարություն

N 01/9723-14,

9.12.2014թ.
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:



2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 

3.  Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան փոփոխություն կատարելու անհրաժեշտությունն առկա է:

5.   Նախագծում անհրաժեշտ բոլոր հարցերը կարգավորված են: 

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7. Օրենսդրական տեխնիկայի կանոնները մասամբ պահպանված չեն: Այսպես` նախագծի 1-ին կետում «բովանդակությամբ» բառն անհրաժեշտ է փոխարինել «խմբագրությամբ»  բառով`  նկատի ունենալով «Իրավական ակտերի մասին» ՀՀ օրենքի 70-րդ հոդվածի պահանջները:   

8. Նախագիծն անհրաժեշտ է համապատասխանեցնել սույն եզրակացության 7-րդ կետին:


	-

-

-

-

-

-

7.Ընդունվել է:

-
	-

-

-

-

-

-

7.Նախագիծը խմբագրվել է:

-


